Nafarroako Parlamentuko Mahaiak, 2013ko otsailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, generoko indarkeriako kasuen jarraipena egiteko eta haien arrisku-maila baloratzeko sistema informatikoaren kostuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Echeverríak, Legebiltzarreko Erregelamenduan ezarritakoaren babesean, honako galdera hauei idatziz erantzuteko eskatzen du.

Estatu mailako sistema informatiko bat de “Biogen”, eta genero indarkeriako kasuen jarraipena egiteko eta haien arriskugarritasuna baloratzeko balio du.

Ulertu dugunaren arabera, Nafarroako Familiarako eta Berdintasunerako Institutuak Nafarroarako datu-base bereki bat garatu nahi du.

Horiek horrela, hauxe jakin nahi dugu:

1. Nafarroaren sistema informatiko bereki horrek zenbateko kostua izan du orain arte eta zenbatekoa izanen du?

2. Nafarroa “Biogen” sistemari atxikiko al zaio?

3. Bateragarriak al dira tresna horiek?

4. Nafarroa “Biogen” sistemari atxikitzen bazaio, bikoiztasunik gertatuko al da?

5. Estatuko gainontzeko poliziek sarbidea izanen al dute Nafarroaren sisteman?

